
Annotatsiya: Moyning koeffisiyentlari to’lqin uzunliklariga bog’liqligi spektri 600-1100 nm 

to’lqin uzunliklar sohasida o’lchandi. Oziq-ovqat yog’lari uchun xarakterli bo’lgan yutilish 

sohalaridagi kritik nuqtalar 760 nm va 920 nm oraliqdagi hamda 1030 nm to’lqin uzunliklarni 

kuzatdim. Moylarning optik xossalarini qizil to’lqinliklar sohasida o’rganildi. 

Iste’mol moylarini 340nm dan 600nm gacha bo’lgan to’lqin uzunliklari sohasida yutilish yoki 

o’tkazish koeffisiyentlarini kuzatish imkonibo’lmadi. Shuning uchun 600nm dan 1100nm to’lqin 

uzunliklar sohasida kuzatildi va o’rganildi. 

Kalit so’zlar: Spektrofotometr, JS-16, JS-18, OS-12, OS-14 va KS-14 yorug’lik filtrlari, 

dog’langan va dog’lanmagan paxta, zig’ir kungaboqar moylari, (FTIR) IRPrestige-21IRAffinity-

1/FTIR-8400S infraqizil spektrofotometr markali qurilmasi. 

Spektrning ko’rinadigan sohasidan u yoki bu qisimni ajratib olish uchun ko’p miqdordagi absorbsion 

yorug’lik filtrlari mavjud. Jumladan bo’yalgan shishadan iborat bo’lgan JS-16, JS-18, OS-12, OS-14 

va KS-14 yorug’lik filtrlari. Chiziqli spektrga ega bo’lgan yorug’lik manbalari ikkita spektral chiziq 

to’g’ri keluvchi monoxromatik yorug’lik oqimini ajratadigan yorug’lik filtri monoxromatik yorug’lik 

oqimini ajratadigan filtr tayyorlanadi masalan, simob lampasi uchun shisha va jilatin yorug’lik 

filtrlarining kombinatsiyalaridan iborat bo’lgan yorug’lik filtrlari ishlab chiqilgan. Ular simobning 

alohida chiziqlarini ajratib beradi va o’tkazuvchanlikni katta integral koeffitsenti bilan xarakterlaydi. 

Yaqin vaqtlargacha spektrining ultrabinafsha sohasi uchun suyuq yorug’lik filtrlaridan foydalanishga 

to’g’ri kelayapti. Buning uchun suyuqliklarning o’zi yoki ba’zi moddalarning suyuqlikdagi eritmasi 

ishlatiladi. 

Spektrning ultrabinafsha sohasi uchun ultrabinafsha qisqa sohasining u yoki bu qismini ajratuvchi 

yorug’lik filtrlari tayyorlash osonroq. Ultrabinafshaning tor sohasi uchun shaffof bo’lgan ya’ni 

spektrining uzun to’lqinli sohasini ham ajratuvchi yorug’lik filtrlari tayyorlash biroz qiyinroq. Faqat 

ultrabinafsha uchun butunlay yoki kerakli darajada kuchli saqlab qoluvchi absorbsion yorug’lik 

filtrlarini tayyorlash undan ham qiyinroq. 

Ba’zan bu maqsadda brom va xlorning eritmalari ishlatiladi. 5 sm qalinlikdagi to’yingan brom bug’lari 

xona tempraturasida spektrning ko’k qismi uchun shaffofmas va yashil qismi uchun qariyib shaffofmas 

bo’lib hisoblanadi. Brom bug’larining qoniqarli shaffofligi 3800 A dan boshlanib, spektrining 

ultrabinafsha sohasi tomon 2300 A gacha suriladi. 

Bromning eritmalari yoki bug’larining o’rniga 100 sm
3
 suvga 10mlg kontsentratsiyada 5mm li 

qatlamga 5 sm qalinlikdagi brom bug’larining shaffofligini beradigan nitrozodimetilanilinni ishlatish 

mumkin. Ultrabinafsha spektrining juda tor sohalarini ajratish kerak bo’lgan bromli yorug’lik filtri 

nitrozodimetilanilin yorug’lik filtrini kaliy va natriyni xlorli yoki bromli tuzlarining eritmalari bilan 

aralashma holdagi qo’rg’oshin tuzlarining eritmalarini kombinatsiyalab ishlatish mumkin. 

Eritmada xlor yoki brom ionlari bo’lganda qo’rg’oshin tuzlarining yutish spektri kuchli 

deformatsiyalanadi. Bu esa shaffoflik sohasini to’lqin uzunliklar shkalasida ma’lum chegaragacha 

surish imkonini beradi. Afsuski undan yorug’lik filtrlarining integral o’tkazuvchanlik koeffisentlari 

kichik bo’ladi. 

Spektr ultrabinafsha qismini ko’rinuvchi qismdan ajratish uchun temir aralashmalaridan xoli bo’gan 

nikel sulfat eritmalari va kobalt sulfat eritmalari ishlatiladi. Ko’rsatilgan eritmalar aralashmasi 

spektrning ko’rinadigan qismni qariyb butunlay yo’qotadigan yaxshi yorug’lik filtrlari olishga imkon 

beradi.  
 

 

1-chizma. Dog’langan va dog’lanmagan paxta yog’ida yorug’lik yutilish koeffisiyentining to’lqin 

uzunligiga bog’liqligi. 

 

2-chizma. Dog’langan va dog’lanmagan kungaboqar yog’ida yorug’lik yutilish koeffisiyentining 

to’lqin uzunligiga bog’liqligi. 

3-chizma. Dog’langan va dog’lanmagan zig’ir yog’ida yorug’lik yutilish koeffisiyentining to’lqin 

uzunligiga bog’liqligi. 

Tajriba natijalarini adabiyotlar bilan solishtirib ko’rib olingan natijalar adabiyotdagi natijalar bilan mos 

kelishi aniqlandi. 

Spektrning ko’rinish soxasini infraqizil soxasidan ajratuvchi yorug’lik filtrlari mavjud. Ko’rinuvchi 

soxaga yaqin bo’lgan infraqizil soxa mis xlor eritmalari yordamida yaxshi ajraladi. Buni 4- chizmada 

kuzatish mumkin. 2-egri chiziq 2 sm qalinlikdagi xlorli misning 2 – 2,5 % li eritmasi . 1 - egri chiziq 

1 sm qalinlikdagi distillangan suv. Spektrning ko’rinuvchi soxasidan uzoqroqda bo’lgan infraqizil soxa 

oddiy suvli filtr bilan ajraladi. 

Xulosa. 

Moyning koeffisiyentlari to’lqin uzunliklariga bog’liqligi spektri 600-1100 nm to’lqin uzunliklar 

sohasida o’lchandi. Oziq-ovqat yog’lari uchun xarakterli bo’lgan yutilish sohalaridagi kritik nuqtalar 

760 nm va 920 nm oraliqdagi hamda 1030 nm to’lqin uzunliklarni kuzatdim. Moylarning optik 

xossalarini qizil to’lqinliklar sohasida o’rganildi. 

Iste’mol moylarini 340nm dan 600nm gacha bo’lgan to’lqin uzunliklari sohasida yutilish yoki 

o’tkazish koeffisiyentlarini kuzatish imkonibo’lmadi. Shuning uchun 600nm dan 1100nm to’lqin 

uzunliklar sohasida kuzatildi va o’rganildi.  

